
SHOWCASE PERLIS: RAJA MUDA PERLIS SOKONG USAHA MARA
PERKASA INDUSTRI HALAL

SIARAN MEDIA 21 MEI 2026

KUALA LUMPUR, 21 Mei 2026 - Usaha MARA menyokong
pembangunan industri halal Perlis menerusi inisiatif Transformasi
Perusahaan Industri Halal MARA (HART) bernilai RM2 juta kepada
lima syarikat meraih perhatian Duli Yang Teramat Mulia Tuanku Syed
Faizuddin Putra Jamalullail sempena Perlis Showcase 2026 yang
berlangsung di Medan MARA, Ibu Pejabat MARA, Kuala Lumpur.

Inisiatif tersebut memberi fokus kepada penyediaan ekosistem halal
dengan peningkatan infrastruktur di 20 lot MARA Halal Industrial Park
(MHIP) Kuala Perlis. la juga telah membuka ruang pertumbuhan
baharu kepada perusahaan halal tempatan termasuk dalam aspek

pengeluaran, pensijilan dan peluasan pasaran.

Menyentuh promosi industri halal, Perlis Showcase 2026 menjadi
antara platform pemasaran strategik produk halal dengan sasaran nilai
jualan bernilai RM300,000 menerusi penyertaan 21 usahawan
tempatan termasuk 10 usahawan pengeluar produk halal seperti
Aiskrim Mokti, Ayam Goreng Kimi Z dan Dadih Marissa.

Majlis perasmian program diperkenankan oleh Duli Yang Teramat
Mulia Tuanku Syed Faizuddin Putra Jamalullail bersama Duli Yang
Teramat Mulia Tuanku Dr. Hajah Lailatul Shahreen Akashah Khalil
yang turut berkenan melawat reruai usahawan serta menyempurnakan
simbolik pelancaran sajian masakan tradisional Kurma Perlis yang

menjadi antara tarikan utama program.

Pendekatan MARA menjadikan industri halal sebagai antara sektor
ekonomi strategik Bumiputera yang mampu menjana pertumbuhan
mampan dan berimpak tinggi seiring dalam hala tuju Pelan
Transformasi Ekonomi Bumiputera 2035 (PUTERAS35).

